
Majistra Menino Anonse Rezilta Sou  

Rapò Final Komite a Sou Koze Strand Theatre La 
  

 Komite a Rekòmande Plizyè Diferan Patnè ak Pwogram 
  
  
 Majistra Thomas M. Menino anonse jodi a rezilta sou yon rapò sou fiti Strand Theatre ke 
yon komite te devlope, yon komite espesyal ki te kreye pou devlope yon vizyon ak 
rekòmandasyon pou chwazi yon nouvo gwoup pou dirije lokal teyat istorik sa ki chita nan 
Upham’s corner nan Dorchester. Konklizyon rapò komite a te mande pou ke vil Boston an 
ranpli yon wòl lidèship ki gen anpil fòs pou l ka bay fòm nan fiti direksyon local, pou l tounen 
yon lokal pou divesite nan pefòmans at, pwogram kiltirel, ak evenman kominotè. Komite a te 
devlope yon misyon ki te mande pou ke fiti manadjè Strand nan pou li “engaje rezidan 
miltikiltirel ki nan Boston, ak yon angajman ak la jenes e kominote Uphams Corner; e pou aji 
kòm yon pòt pawòl ki pou bay fòs nan koze ekonomik zòn nan.” 
  

 Majistra Menino di ke: “ Strand Theatre se yon lokal ki inik, e kenbe l kòm yon pati 
vital katye a ak at nan kominote a se yon priyorite pou mwen. Nou dwe travay ansanm pou 
devlope yon fiti ki briyan anpil pou Strand nan. e m’ta renmen remesye tout manb komite sa a 
pou dedikasyon pou ede vil la prezève e anbeli bijou sa nan kominote a.” 

   
 Komite a te rankontre nan yon peryòd de plis ke kat mwa pou asiste vil la nan desizyon 
fiti direksyon Strand nan e li te bay rekòmandasyon li pou devlope yon demand pou pwpozal 
(RFP) ke vil Boston an ap fè soti nan mwa sa a pou yon nouvo manadje. Nan rapò li a komite a 
te rekòmande vil la pou li kenbe komitman fò ke li genyen a nan teyat la e pou l genyen yon 
mo nan fiti manajman lokal la, men an menm tan pou l ka fleksib sou yon vareyte de lòt model 
de dirijan, sètadi ankouraje patnèship ki posib ant gwoup ki nan biznis pou pwofi ak gwoup ki 
nan biznis pou san-pwofi, gwoup sa yo enkli kolej ak inivesite, enstitisyon kiltirel, e 
òganizasyon kominote at. 

  
 Kenneth Novack, chairman komite a e ansyen AOL ak Time Warner vice chairman nan 

te di “ Nan reshèch nou sa nou jwen se ke Strand nan se yon lokal ki inik ak anpil potansyel nan 
at kominotè ak tout evenman an menm tan tou kòm yon lokal ki nan vil la ki reflete divèsite 
kiltirel ke vil Boston an ofri.” “ Nou vrèman vle ke moun yo vin kreyativ  le yo panse sou 



posibilite estrikti manajman Strand nan. Alò nou rekòmande vil la pou l solisite plizyè ranje 
entere e ankouraje òganizasyon yo pou yo travay ansanm pou yo vini ak pwopozisyon ki inik.” 

  
Department of Neighborhood Development va fè soti yon RFP nan fen mwa sa a pou 

yon nouvo gwoup lwe lokal Strand nan.  Kontra sa vil la te genyen ak Harriet McCormick 
Center of the Arts, te ekspire 30 jen, apre 25 an. Vil la te anboshe yon nouvo enterim manadje ki 
rele Michelle Baxter, pou l dirije teyat la jiskaske nouvo manadje an pran plas li, yon bagay ki 
ka fèt nan fen ane sila. 
   

Dapre lòt rekòmandasyon komite a, vil Boston a dwe bay pi gwo fon e li dwe advoke 
sipò l pou restorasyon Strand nan, enkli sheshe jwen patnè  pou ede jwen fon adisyonel pou 
amelyorasyon teyat la. Komite a mande tou ke kominote a fe pati de seleksyon pwoses la nan 
nouvo manadjman an e li espere ke vil la ka ankouraje kominote at nan dountaun nan mennen 
kelke nan sho pa yo nan Strand nan, yon bagay ki va bay rezidan yo yon chans pou yo wè yon 
seri de sho ke yo te ka pa janm we. 
  

An plis de Kenneth Novack, lòt manb komite a te enkli: Ed Dugger (Prezidan, UNC 
Partners), Denise Gonsalves (Direktè Egzekitiv, Cape Verdean Community Task Force, e yon 
rezidan Uphams Corner), Geri Guardino (Direktè Egzekitiv, First Night Celebration), Jose 
Mateo (Direktè, Ballet Theatre of Boston), Magnolia Monroe-Gordon (pwofesè nan Boston 
Public School e rezidan Uphams Corner ), Klare Shaw (Senior Asosye Sinyò, nan Barr 
Foundation), e Tyra Sidberry (Direktè, The Diversity Initiative). 

  
Si w ta renmen li rapò konplè komite a, ale nan www.cityofboston.gov/strand. 

